
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈՒԼԻՍԻ 11-ի N 1112 - Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Ղեկավարվելով «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 24-րդ հոդվածի 1-ին մասով` Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2002 թվականի հուլիսի 11-ի «Հայաստանի Հանրապետության պետական բյուջեի կատարման հսկողության կարգը սահմանելու մասին» N 1112-Ն որոշմամբ հաստատված կարգում կատարել հետևյալ փոփոխությունները և լրացումները. 
1) ամբողջ տեքստում «ֆինանսների և էկոնոմիկայի» բառերը փոխարինել «ֆինանսների» բառով:
2) 5-րդ կետում.

ա. «օրենքին համապատասխան ստուգումների կատարման» բառերը փոխարինել «օրենքով սահմանված ընթացակարգերին համապատասխան իրականացվող ստուգումների» բառերով:
բ. «մինչև ընթացիկ տարվա փետրվարի 1-ը» բառերը փոխարինել «մինչև ստուգումներին նախորդող տարվա դեկտեմբերի 1-ը» բառերով, իսկ «նախարարի ներկայացմամբ» բառերից հետո լրացնել «, որը հրապարակվում է ՀՀ կառավարության և ՀՀ ֆինանսների նախարարության ինտերնետային կայքերում» բառերը:
3) Կարգը լրացնել հետևյալ բովանդակությամբ նոր՝ 5.1 կետով.
    «5.1. Ծրագիրը կազմվում է Հայաստանի Հանրապետության կառավարության 2012 թվականի փետրվարի 23-ի «Հայաստանի Հանրապետության ֆինանսների նախարարության աշխատակազմի ֆինանսական վերահսկողության տեսչության կողմից իրականացվող՝ ռիսկի վրա հիմնված ստուգումների մեթոդաբանությունը և ռիսկայնությունը որոշող չափանիշների ընդհանուր նկարագիրը հաստատելու մասին» N 207-Ն որոշման համաձայն:»
4) 11-րդ կետի գ) և ե) ենթակետերը ուժը կորցրած ճանաչել, կետը լրացնել հետևյալ բովանդակությամբ նոր՝ ը) ենթակետով.
«ը) Ապահովում է Հայաստանի Հանրապետությունում ստուգումների կազմակերպման և անցկացման մասին» Հայաստանի Հանրապետության օրենքի 2.1-ին հոդվածի 7-րդ մասով սահմանված ժամկետում և «Հայաստանի Հանրապետության կառավարության 2011 թվականի դեկտեմբերի 29-ի «Նախորդ տարվա ընթացքում անցկացված ստուգումների և ուսումնասիրությունների վերաբերյալ հաշվետվության օրինակելի ձևը և դրա լրացման ուղեցույցը հաստատելու մասին» N 1905-Ն որոշմամբ հաստատված օրինակելի ձևին համապատասխան Հայաստանի Հանրապետության պետական բյուջեի կատարման հսկողության նպատակով նախորդ տարվա ընթացքում անցկացված ստուգումների և ուսումնասիրությունների վերաբերյալ հաշվետվության տեղադրումը Հայաստանի Հանրապետության ֆինանսների նախարարության ինտերնետային կայքում:» 
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՎԱՐՉԱՊԵՏ                                                                          ՏԻԳՐԱՆ ՍԱՐԳՍՅԱՆ

ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈՒԼԻՍԻ 11-ի N 1112 - Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Անհրաժեշտությունը 
«Հայաստանի Հանրապետության պետական բյուջեի կատարման հսկողության կարգը հաստատելու մասին» ՀՀ կառավարության 11.07.2002թ. N1112-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման /այսուհետ` Որոշում/ նախագծի ընդունման անհրաժեշտությունը պայմանավորված է ՀՀ Ազգային Ժողովի կողմից 2011 թվականի հունիսի 23-ին «Հայաստանի Հանրապետությունում ստուգումների կազմակերպման և անցկացման մասին» ՀՀ oրենքում փոփոխություններ և լրացումներ կատարելու մաuին» թիվ ՀՕ-243-Ն ՀՀ oրենքի ընդունմամբ: Համաձայն օրենքում կատարված փոփոխությունների ներդրվել է ռիսկի վրա հիմնված ստուգումների համակարգ, փոփոխվել են ստուգումների ծրագրերի և հաշվետվությունների կազմման նկատմամբ պահանջները, ուստի համապատասխան փոփոխություններ պետք է կատարվեն նաև Որոշման մեջ: 
2. Ընթացիկ իրավիճակը և խնդիրները
 «Հայաuտանի Հանրապետությունում uտուգումների կազմակերպման եւ անցկացման մաuին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքում կատարված փոփոխությունները նպատակ են հետապնդում ապահովել ստուգումների պլանավորման հասցեականությունը, ինչպես նաև բարձրացնել հաշվետվողականության թափանցիկությունը: Այդ նպատակով դրանք ուղղված են ծրագրերի կազմման ընթացքում օբյեկտների ռիսկայնության գնահատմանը և դրա հիման վրա ծրագրերում առավել ռիսկային օբյեկտների ներառմանը, ինչպես ծրագրերի, այնպես էլ հաշվետվությունների հաստատման համար ժամկետների սահմանմանը, ինչպես նաև դրանք համապատասխան պետական մարմինների ինտերնետային կայքերում տեղադրելուն: Նշված փոփոխությունների ընդունումից հետո ստուգումների իրականացման ընթացակարգին վերաբերող Որոշման դրույթները հակասության մեջ հայտնվեցին Օրենքի համապատասխան դրույթների հետ:
3. Կարգավորման նպատակը և բնույթը

Որոշման նախագիծը նպատակ ունի վերացնել նշված հակասությունները և Որոշման դրույթները համապատասխանեցնել Օրենքին:

4. Նախագծի մշակման գործընթացում ներգրավված ինստիտուտները և անձիք
Նախագիծը մշակվել է ՀՀ ֆինանսների նախարարության աշխատակազմի ֆինանսական վերահսկողության տեսչության մասնագետների կողմից:

5. Ակնկալվող արդյունքը 
Նախագծի ընդունմամբ ակնկալվում է կանոնակարգված ընթացքով կատարել օրենքի պահանջները` կապված պետական մարմինների կողմից uտուգումների անցկացման ընթացակարգերի հետ: 

6. Այլ տեղեկություններ (եթե այդպիսիք առկա են)
Այլ տեղեկություններ առկա չեն:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈՒԼԻՍԻ 11-ի N 1112 -Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ  ԱՆՀՐԱԺԵՇՏՈՒԹՅԱՆ ՄԱՍԻՆ
“Հայաստանի Հանրապետության կառավարության 11.07.2002թ. N1112-Ն որոշման մեջ փոփոխություններ և լրացումներ կատարելու մասին” ՀՀ կառավարության որոշման նախագծի ընդունումից հետո այլ իրավական ակտերի ընդունման անհրաժշետություն չի առաջանա: 

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈՒԼԻՍԻ 11-ի N 1112 -Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ 

“Հայաստանի Հանրապետության կառավարության 11.07.2002թ. N1112-Ն որոշման մեջ փոփոխություններ և լրացումներ կատարելու մասին” ՀՀ կառավարության որոշման նախագծի ընդունման կապակցությամբ պետական բյուջեում ծախսերի և եկամուտների էական ավելացում կամ նվազեցում չի առաջանա: 

ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈՒԼԻՍԻ 11-ի N 1112 - Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
  ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ՊԵՏԱԿԱՆ ՄԱՐՄԻՆՆԵՐԻ ՆԵՐԿԱՅԱՑՐԱԾ ԱՌԱՋԱՐԿՈՒԹՅՈՒՆՆԵՐԻ
	N
	Պետական կառավարման մարմնի անվանումը

	Առաջարկության բովանդակությունը
	Եզրակացություն

	1.
	ՀՀ էկոնոմիկայի նախարարություն
	Նախագծի 1-ին կետի 3-րդ ենթակետում «, որը հրապարակվում է ՀՀ կառավարության ինտերնետային կայքում» բառերը փոխարինել «, որը հրապարակվում է ՀՀ կառավարության և ՀՀ ֆինանսների նախարարության ինտերնետային կայքերում» բառերով:


	Ընդունվել է: 



	
	
	
	

	2.1
	ՀՀ արդարադատության նախարարություն
	Որոշման նախագծի վերնագրում անհրաժեշտ է «2002» թվից առաջ լրացնել «Հայաստանի Հանրապետության կառավարության» բառերը:

	Ընդունվել է: 



	2.2
	
	Նախագծի նախաբանում անհրաժեշտ է հղում կատարել այն հիմնական իրավական ակտին, որով ՀՀ կառավարությունը լիազորվել է ընդունել 2002 թվականի հուլիսի 11-ի N 1112-Ն որոշումը, մասնավորապես՝ խոսքը վերաբերում է «Հայաստանի Հանրապետության բյուջետային համակարգի մասին» ՀՀ օրենքին, ինչպես նաև «Իրավական ակտերի մասին» Հայաստանի Հանրապետության  օրենքի 70-րդ հոդվածի 1-ին մասին, քանի որ նախագիծը նպատակ է հետապնդում փոփոխելու ՀՀ կառավարության հիշյալ որոշմամբ կարգավորված իրավահարաբերությունների առանձնահատկությունները:

	Ընդունվել է:

	2.3
	
	Նախագծի 1-ին կետում անհրաժեշտ է «հաստատելու» բառը փոխարինել «սահմանելու» բառով՝ նկատի ունենալով ՀՀ կառավարության 2002 թվականի հուլիսի 11-ի N 1112-Ն որոշման պահանջները:
	Ընդունվել է: 

	2.4.1
	
	Նախագծի 1-ին կետի 3-րդ ենթակետում անհրաժեշտ է «ավելացնել» բառը փոխարինել «լրացնել» բառով, իսկ «կայքում» բառից հետո լրացնել «բառերը» բառը՝ նկատի ունենալով «Իրավական ակտերի մասին» Հայաստանի Հանրապետության  օրենքի 70-րդ հոդվածի պահանջները:  

            Նույն դիտողությունը վերաբերում է նաև նախագծի 4-րդ ենթակետին:


	Ընդունվել է: 



	2.4.2
	
	Նախագծի 1-ին կետի 4-րդ ենթակետում անհրաժեշտ է «նոր կետ հետևյալ խմբագրությամբ» բառերը փոխարինել «5.1 կետով հետևյալ բովանդակությամբ» բառերով, իսկ «համապատասխանաբար փոխելով հաջորդող համարների հերթականությունը» բառերն անհրաժեշտ է հանել՝ նկատի ունենալով «Իրավական ակտերի մասին» Հայաստանի Հանրապետության  օրենքի 45-րդ հոդվածի 7-րդ մասի պահանջները:   

	Ընդունվել է: 



	2.4.3
	
	Նախագծի 1-ին կետի 5-րդ ենթակետում անհրաժեշտ է «գ) և ե) ենթակետերը հանել» բառերը փոխարինել «գ) և ե) ենթակետերը ուժը կորցրած ճանաչել» բառերով՝ նկատի ունենալով «Իրավական ակտերի մասին» Հայաստանի Հանրապետության  օրենքի 71-րդ հոդվածի պահանջները:


	Ընդունվել է: 



	2.4.4
	
	Նախագծի 1-ին կետի 5-րդ ենթակետում անհրաժեշտ է «վերջում ավելացնելով նոր ենթակետ» բառերը փոխարինել «լրացնել նոր ը) ենթակետ» բառերով՝  նկատի ունենալով «Իրավական ակտերի մասին» Հայաստանի Հանրապետության  օրենքի 70-րդ հոդվածի պահանջները:  

	Ընդունվել է: 



	2.5
	
	Նախագծի 1-ին կետի 5-րդ ենթակետում անհրաժեշտ է «հոդվածի 7-րդ կետով» բառերը փոխարինել «հոդվածի 7-րդ մասով» բառերով՝ նկատի ունենալով «Իրավական ակտերի մասին» Հայաստանի Հանրապետության օրենքի 41-րդ հոդվածի պահանջները:  


	Ընդունվել է: 



	2.6
	
	Նախագծի 2-րդ կետում անհրաժեշտ է «հրապարակման օրվան» բառերը փոխարինել «հրապարակմանը» բառով՝ նկատի ունենալով «Իրավական ակտերի մասին» ՀՀ օրենքի 46-րդ հոդվածի 2-րդ մասի պահանջները:     

	Ընդունվել է: 

